
Siulequt

Meeqqat, inuusuttut ilaqutariillu tamarmik sivisuumik toqqissisimanartumillu inuune-
garnissaannut sapinngisamik pitsaanerpaamik atugassaqartinneqassapput. Inunnik
imminut toqunnissamik eqqgarsaatilinnik imminullu toqunnermit eqqugaaqgasunik inu-
tagatigiit inuiattut ataasiusutut suleqgatigiillutik ikiuinissaat periusissiaq una aqquti-
galugu Naalakkersuisut takorluugagarput.

Imminut toqunnissamik eqqarsaatillit imminullu toqunnermit eqqugaaqqgasut tamar-
mik ikiornegarnissamik nassaarsinnaanissaannut Naalakkersuisut aagqissuussinikkut
tunngavissanik pilersitsissapput. Nuna Tamakkerlugu Tarnikkut Isumassuisarfimmik
Siunnersuisarfimmillu pilersitsinissaq takorluugaavoq, taanna imminut toqunnissamik
eqgarsaatilinnut imminullu toqunnermik ganimut misigisagarsimasunut tamanut orni-
guffigineqgarsinnaasutut atuuffeqassaaq.

Unalu periusissiaq tamatta periusissaraarput taannalu inuiagatigiit tamat tunngavim-
mik pilersitsinissamut kivitseqataaffigissavaat. Taamaammat sulinermi inuiagatigiinni
innuttaasut tamarmik pingaarutilimmik atuuffeqalernissaat sakkussanillu pisariagar-
tunik peqalernissaat pingaaruteqarpoq.

Ataatsimooraangattaminukittunerpaasarpugut. Tapersersoqatigiitta inogatitsinnillu
pingaartitsinerput takutillugu. Immitsinnut soqutigeqatigiitta ganorlu innitsinnik ape-
risarluta. Taamaallaammi ataatsimoorluta suleqatigiikkutta imminut toquttarnerup
ajornartorsiutaanera peersissinnaavarput.

Naalakkersuisut imminut toqunnissamik pinaveersaartitsineq pillugu periusissiaq
2023-2028 sagqummiussinnaammassuk tulluusimaarutigaat.

Naalakkersuisut Meeqganut, Inuusuttunut
siulittaasuat [laqutariinnullu Naalakkersuisoq
Mute B. Egede Aqgaluaq B. Egede

Aallaggaasiut

Inuuneritta Ill aallaavigalugu 2020-mi Inatsisartuni aalajangerneqarpoq imminut
toquttarneq pinaveersaartinniarlugu nutaamik periusissiortogassasoq, siusinnerusuk-
kut periusissiaq Kalaallit Nunaanni Imminut Toquttoqgartarneq Pitsaaliorniarlugu
Nuna Tamakkerlugu lliuusissatut Periusissiaq 2013-2019 atorunnaarluni gaangiummat.
Covid-19-ip tuniluunnerata kingunerisaanik inuusuttunik inersimasunillu ogalogate-
garnissat pilersaarutigineqartut ingerlanneqgarsinnaasimanngillat taamaattumillu
periusissiap ineriartortinnissaa kinguartinnegarluni.

Septembarimi 2022-mi nuna tamakkerlugu meeqqgat pisinnaatitaaffiinik Sullissivik
MIO nalunaarusiamik filmimillu sagqummiussivoq taaneqgartunik Qamani - Inuusuttut
Nunatsinni Imminut Toquttarnermut Pinaveersaartitsinissamik Innersuussutaat.
Naalakkersuisut inuusuttut imminut toqunnermik pinaveersaartitsineq pillugu oqga-
riartuutaat pinaveersaartitsineq pillugu periusissiamut nutaamut ilanngunnegarnis-
saat pingaartippaat, taamalu pisoqarluni. Taamaattumik Naalakkersuisut inuusuttut
peqatigalugit periusissiami tassani inuusuttut ogariartuutaat ilanngunnegarmata
inuusuttut peqatigalugit aalajangerput aqga attatiinnarniarlugu periusissiarlu atser-
lugu "OQAMANI - Imminut toqunnissamik pinaveersaartitsineq pillugu periusissiaq
2023-2028".

Qamani - nalunaarusiap tunuliaqutaa (MI0)

Suliniutip Qamanip tunuliaqutigaa inuusuttut imminut toqunnissamik pinaveer-
saartitsinermik periusissiamut namminerisamik ilanngussaqgarnissaat.

Imminut toquttarnermik pinaveersaartitsisumik immikkut sammititamik tarnik-
kut ikiuinermut atatillugu inuusuttut misigisartagaasa samminegarnissaat suli-
niutip siunertaraa.

Qamanimi peqataasut tamangajammik ilaquttaminnik, ikinngutiminnik nalunngi-

saminnilluunniit imminut toqussimasunik annaasaqarsimapput imminullu toqun-

nissamik eqqgarsaateqgarsimallutik imminulluunniit toqoriaraluarsimallutik.
(Meeqqat pisinnaatitaaffiinik Sullissivik MIO, 2022)

Naalakkersuisut periusissiamik nutaamik ineriartortitsinissaq pingaartissimavaat,
tassani periusissiami Inuuneritta lll-mi periaatsit atorneqgartut tunngavigalugit ukiuni
tulliuttuni imminut toqunnermik pinaveersaartitsinermi suliniutissat sammivilerne-
garnissaat siunertaavoq. Periaaseq najukkami pingaartitanik nukittuffinnillu nassata-
lik (Naalakkersuisut, 2020).

Periusissiami imminut toquttarnerup pinaveersaartinneqarnissaanut suliniutinut sam-
miviliinissaq siunertarineqarmat, sapinngisamik pisariitsuullunilu paasiuminarnissaa
pingaaruteqarsimavoq taamaammallu suliniutissat iliuusissatut pilersaarutinik suliniu-
tinik ataasiakkaanik itinerusumik nassuiaasunik ilagartinneqassapput. lliuusissatut
pilersaarutit attuumassuteqartumik suliagartut ganimut suleqgatigalugit inerisarne-
gassapput.

Qamani pillugu nalunaarusiap (Meeqqat pisinnaatitaaffiinik Sullissivik. MI0, 2022)
saniatigut periusissiaq ilaatigut inuiagatigiinnik misissuinermik aamma Kalaallit
Nunaanni 15-34 ukiullit akornanni Eqqarsartaatsikkut Peqqgissusermik nalunaaru-
siamik aamma tunngaveqarpoq (Dahl-Petersen, Larsen, Nielsen, Jargensen, &
Bjerregaard, 2016; Larsen et al., 2019; Ottendahl et al., 2021). Tamatuma saniatigut
Innuttaasut Peqgissusaannut llisimatusarfik, Aasianni GUX-imi ilinniartut (2022),
Campus Kujalleq (2021) (Olesen | & Bloch, 2021) llulissanilu PI/SPS-imi perorsaasun-
ngorniat suleqatigalugit inuuneq pitsaasoq pillugu Paarisa workshopertitsivoq. Peq-
ginnissaqarfimmit, Kalaallit Nunaanni Politiinit, MIO-mit, GUX Nuummit Allor fimmiillu
malinnaasunik ilaatigut peqataaffigineqartumik aamma ataatsimeeqateqartogarpog.

Naalakkersuisut periusissiamut matumunnga meeqgat, inuusuttut inersimasulluunniit
tamarmik imminut toqunnissamik eqgarsaateqgartut imaluunniit imminut toqunnermit
eqqugaasut pisariaqartitaannik ikiorneqgarnissaasa qulakkeernissaat takorloorpaat.
Ikiornegarneq siunissamut neriuuteqalersitsisoq. Matumani imminut toqunnissamik

pinaveersaartitsineq pillugu suliassagarfimmi suliassaqarfiit susassaqgartullu kikkul-
luunniit pisortani sulisut innuttaasullu allannguinissamut akisussaaffimmik tiguseqa-
taanissaat pisariagarpog. Pisortaqarfiit qulaani taaneqareersut allanngueqgataasin-
naaqqullugit periusissiaq atugassarititaasunik pitsanngorsaaqataallunilu sakkussanik
tunioraagataassaaq.

Periusissiami matumani innuttaasut tamarmik, pingaartumik meeqqat inuusuttullu,
imminut toqunnermit eqqugaasimasut sammineqarput. Susassaqarfiit assigiinngitsut
akornanni, ataatsimut isigalugu, eqqarsartaatsikkut peqqissutsimik sammisumik im-
minut toqunnissamik pinaveersaartitsinermut toqgaannanngitsumik sunniutegartunik
amerlasuunik iliuuseqartogartarpogq.

Naalakkersuisut periusissiami suliniutit najukkani innuttaasut pisariagartitaannik
aallaaveqgarnissaat pingaartippaat, tamannami ineriartornermik piginnittuunissamut
qulakkeerinnittuuvog.

Siunertaq

Innuttaasut tamarmik sumut ikiortissarsiortogarsinnaaneranik ikiuisogarsinnaasorlu
pillugu ilisimasaqarnissaat periusissiami qulakkeernegassaaq. Tamatuma saniatigut
imminut toqunnissamik pinaveersaartitsineq pillugu iliuutsit pitsaasuunissaasa su-
miiffinnilu ataasiakkaani suleqatigiittogarnissaata qulakkeernissaat siunertarine-
garpog. Taamatuttaaq imminut toquttarnerup eqqartorsinnaanissaata paquminarun-
naarsarneqarnissaa innuttaasullu imminut toqunnermik eqgartuinissamut sakkussar-
sinissaat periusissiami sammineqgassapput.

Anguniagaapput:
= Ajornanngitsumik saaffiginninnissamut periarfissanik pilersitsinissagq
= Innuttaasunik akuutitsinissamik qulakkeerinninneq
= |kiuinermik pitsanngorsaanissaq

= (Ogaasinnguinissaq paquminartuiaanerlu

Periusissiami anguniarneqartoq tunngavigalugu suliniuteqgarfissat sisamat togqarne-
garsimapput. Suliniuteqarfissanit suliniuteqarnissamut innersuussutit saqgqummiun-
neqarput. Suliniuteqgarfissat siunertaallu ataani nassuiarneqarput:

1. Saaffiginninnissamut periarfissat: Imminut toquttarnerup pinaveersaartinneqar-
neranut suliagarnermi, gitiusumik immikkoortortamut aaqqgissuussaanissaa anguni-
arneqgarpoq. Tamassuma ajornanngitsumik saaffiginniffissagarnissamut periarfissat
pilersissavai kiisalu imminut toqunnissamik eqgarsaateqartunut, ganigisaasunut
gimagaasunullu ikiuisarneq patajaallisillugulu ilisimasalinnit ingerlanneqartalissaaq.
Atugarlioraanni nuanniilliortitsisunillu sunniutilimmik eqgarsaategaraanni imminul-
luunniit toqunnissamik ulorianartorsioraanni, inuiagatigiinni kikkut tamarmik sumut
saaffiginnissinnaanerlutik ilisimassavaat.

2. Innuttaasunik akuutitsineq: Innuttaasunut periaatsinik sakkussanillu ineriartortitsi-
nissaq, inunnik imminut toqunnissamik eqgqarsaateqartunik imaluunniit imminut toqun-
nissamik pissusilersuuteqartunik ikiuisinnaalersillugit anguniarnegarpog. Imminut
toqunnissamut eqgarsaateqartoqartillugu, imminut toqunnissamut siorasaarisoqartil-
lugu imminullu toqoriartoqartillugu kiisalu imminut toquttoqartillugu inersimasoq ili-
simasaqarluartorluunniit attaviginegartuaannassasoq meeqqat inuusuttullu tamanna
pillugu ilisimatinnegassapput.

3. Atuarfinniilinniarfinnilu toqqgissisimaneq ilorrisimaarnerlu: llinniartitsisut, per-
orsaasutut sulisut isumassuisullu allat tamarmik meegqganik inuusuttunillu meeqqgat
atuarfianni atuartunik inuusuttulluunniit ilinniarfiini ilinniartunik atugarliuuteqartunik
nassaarsinnaanissaat anguniarneqgarpog.

4. Paquminartuiaaneq: Imminut toqunnissamik eqqgarsaatit imminullu toqunnerit paqu-
minarunnaarsarniarlugit imminut toquttarnermut ajornartorsiummut tunngatillugu
sammisat pillugit tusagassiuutitigut eqqgartuisarnernut najoqqutassanik pilersits-
isogassaaq kiisalu ajornanngitsumik aaqgiissutitut imminut toqunnerit pinaveersaar-
tinnissaat anguniarneqarput.

Sullinniakkat

Periusissiami matumani sullinniakkat tassaapput kikkulluunniit suliffeqgarfinni atorfil-
lit, suliamut attuumassusillit aamma inuit ataasiakkaat kikkulluunniit imminut toqun-
nissamik eqgarsaatinit, imminut togoriarnernit imminullu toqunnermit eqqugaasut,
tamatumani pingaartumik meeqqgat inuusuttullu ilanngullugit.

Imminut toquttarnermik ajornartorsiut inuiagatigiinni inuppassuarnut sunniuteqartar-
poq, taamaattumik innuttaasut tamarmik imminut toqunnissamik pinaveersaartitsine-
rup iluani akisussaaffimmik tiguseqataanissaat pingaaruteqarpogq. Innuttaasut akisus-
saaqataanissamut periarfissaqgarnissaat qulakkeerniarlugu iliuutsinik periusissiamit
matumannga aallaaveqartunik ineriartortitsinissamut akuutinneqartassapput.

Nassuiaatit

Imminut toqunnissamik eqqgarsaatit

Imminut toqunnissamik eqgarsaateqarneq assigiinngitsunik sivisussuseqgarsin-

naavoq, sivikitsuinnarmik eqqarsaatip pigineraniit ataavartumik imminut toqun-
nissamik eqgarsaateqartuaannarneq pigiliussinnaallugu (Center for Selvmords-
forskning, 2015).

Imminut toqussinnaasutut pissusilersorneq

Imminut toqussinnaasutut pissusilersorneq tassaavoq imminut toqunnissamik
siorasaarinerit, imminut toqoriarnerit imminullu toqunnerit (Center for Selv-
mordsforskning, 2015).

Imminut toqoriarneq

[liuusegarneq toqumik kinguneganngitsoq, soorlu inuk nakorsaatinik assingusu-
nilluunniit ilisimallugu annertunaarlugu iioraasimaguni imaluunniit pissusiler-
suutit nalinginnaanngitsut allanik ikiorneqanngikkaanni ajoqusernermik kingu-
neqarsinnaasut, tassanilu allannguutit pineqartup kissaatigisai, iliuuseqarnikkut
timaanut kingunerluutit naatsorsuutigisaasa takkunnissaat siunertarisimallugit
(WHO, 1986).

Imminut toqunneq

lliuusegarneq toqumik kingunegartog, nammineq ilisimallugu naatsorsuutigalu-
gulu toqumik kingunegartussaasoq, imminut toquttup allanngortogarnissaa siu-
nertaralugu nammineerluni pilersillugulu iliuuserisaa (WHO, 1986).

Aaqgissuussaaneq

Imminut toqunnissamik pinaveersaartitsineq iluatsissappat inuiagatigiinni sumiluunniit
tamani innuttaasut akisussaagataanissamut piumassuseqartariagarput. Periusissiap
politikerinit inuiagatigiinnilu aqutsisunit qullersaasunit salliunnegarnissaa immikkut
pingaarutegarpoq. Matumani inunni nukissaqarluartuni pineqartut tassaapput sunniute-
garnissamut piviusorsiortumik periarfissallit, matumani sumiiffinni politikerit, pisortani
aqutsisut aamma suliagaqgatigiiffiit namminersortut il. il. Imminut toqunnissamik pina-
veersaartitsineq susassaqarfiit tamarmik, suliamik immikkut ilisimasallit, namminersor-
tut pisortallu suliffeqgarfiutaat, ilinniarfeqgarfiit, sunngif fimmi aaqqissuussaasumik sam-
misassagarfiit, nammineq kajumissutsiminnik suliagartut inuiagatigiinnilu innuttaasut
tamarmik kivitseqataaffigissavaat.

Imminut toqunnissamik pinaveersaartitsineq pillugu periusissiami QAMANI-mi aaqqis-
suussaanerup immikkoortui assigiinngitsut ataanni nassuiarneqarput. Nunaggatigiinni
attaveqatigiit, aqutsisoqgatigiit aamma Isumaginninnermut Aqutsisoqarfik aaqqissuus-
saanermut ilaapput.

Nunaqqatigiinni attaveqatigiit

Periusissiami QAMANI-mi suliniutit periaatsillu pitsaasuunissaannut atuutilersitsineq
pitsaanerutinniarlugu, nunaqqatigiinni attaveqatigiit suleqatigineqassapput. Taamaat-
toqariinngippat attaveqatigiinnik pilersitsisoqgassaaq. Nunaqqatigiinni attaveqatigiit
kommunini, illogarfinni najugagarfinniluunniit ingerlanneqassanersut kommunit aalaja-
ngiissapput. Atorfimmik tamatuminnga tigusisut tassaasinnaapput namminersortut,
sumiiffimmi pinaveersaartitsinermut ataatsimiititaliat imaluunniit assigisaat. Nunag-
gatigiinni attaveqatigiit najukkani pisariaqgartitanik isumalluutinillu aallaavegarnissaat
pingaaruteqarpogq. Najukkami inuiagatigiit akornanni imminut toqunnissamik pinaveer-
saartitsiviusunik sammisassaqartitsinernik aallartitsisogarnissaanik qulakkeerinnin-
nissaq nunaqqatigiinni attaveqatigiit siunertaraat. Taakkulu nalinginnaasumik sammis-
assaqartitsiviusinnaapput imminut toqunnissamik immikkut isiginnittumik pinaveer-
saartitsiviusut imaluunniit imminut toqunnissamik pinaveersaartitsiniarnermi pikkoris-
sarnissanut pisariaqartitsisogarneranik paasinninneq. Periaatsinik ataatsimoortunik
suliagartoqarnissaa anguniagaavoq, taakkulu najukkamiinuiagatigiinni nalunngisatut
pisariagartinneqartut aallaavigalugit nunaqggatigiinni attaveqatigiit atorsinnaavaat.

Nunagqgatigiinni attaveqatigiit assersuutigalugu tassaasinnaapput:

= |llogarfinni ataatsimiititaliat = Nammineq kajumissutsimik

- Najugaqarfinni aqutsisut suliagartartut peqatigiiffii

= |nuusuttut innuttaasullu nammineq

= Najukkamipeqgissutsimik o b ‘
kajumissutsimik suliagartartut

sullissisut, politiit suliffegarfiillu
Nunaqgatigiinni attaveqatigiit najukkami inuiagatiminni sammisassaqartitsinerit aal-

lartisarlugillu ikorfartuiffigissavaat. Taamatuttaaq aamma atuutilersitsinermit misilit-
takkanik katersuinermi suliniutinillu ineriartortitsinermiisumalluutaassapput.

Suliniutit pilersaarutitullu sammisat suliagartunit allanit ingerlanneqartut, soorlu kom-
munit, namminersortut aamma NGOt aammattaaq Isumaginninnermut Aqutsisoqarfim-
mit misissorneqassasut innersuussutigineqgarpog.

Nunagqatigiinni attaveqatigiit saniatigut Naalakkersuisut aqutsisoqatigiinnik pilersitsi-
niarput, taakku susassaqarfiit suliagagatigiittartullu assigiinngitsut akornanni suliniutinik
ataqgatigiissaarinermik politikerinullu attavegartarnermik pitsanngorsaaqgataassapput.

Aqutsisogatigiit
Aqutsisoqatigiinnut ilaassapput:
= Naalakkersuisut Siulittaasuata = |linniartitaanermut, Kultureqgar-
Naalakkersuisoqarfia nermut, Timersornermut Ilagee-

garnermullu Naalakkersuisoqarfik
(tassunga ilanngullugit ilinniarner-
tuunngorniarfiit aamma Majoriaq)

= Meeqqganut, Inuusuttunut llaqu-
tariinnullu Naalakkersuisoqgarfik
(Matumani Isumaginninnermut
Aqutsisoqarfik) = |Isumaginninnermut, Suliffeqar-

nermut Nunamullu Namminermut

= Peqqissutsimut Naalakkersuiso- ‘ ‘
Naalakkersuisogarfik

garfik (Nunatsinni Nakorsaanegar-
fik, eqgarsartaatsikkut nappaatinik = Aningaasagarnermut Naligiissitaa-
katsorsaaneq) nermullu Naalakkersuisoqgarfik

= Kommunini pisortat

Pegataasut:

= |sumaginninnermipisortat = Inuit Peqginnissaannut

= Kalaallit Nunaanni Politiit llisimatusarfik

= UNICEF Kalaallit Nunaanni = Tiliog
= MIO = Utoqqgaat Illersuisuat

= |linniartunut Siunnersuisarfik = Paarisa

lliuuseqarfigineqartussat siumut ingerlanissaasa qulakkeernissaat periusissiallu
QAMANI-p atuutilersinneqarnerata tapersersornissaa aqutsisoqatigiit suliassarivaat.
Taamatuttaaq imminut toqunnissamik pinaveersaartitsineq pillugu periusissiap ataga-
tigiissarnissaa ginikkallu ataavartumik attaveqaqatigisarnissaasa qulakkeernissaat
aqutsisoqatigiit suliassarivaat. Aqutsisoqatigiit iliuusissat ogartussaaffiit assigiinn-
gitsut ataanniittut pillugit aalajangiisassallutillu iliuusissatut pilersaarutit periusissia-
mit aallaaveqartut akuerisassavaat.

Aqutsisoqatigiit sulegatigiinnik malinnaasussanik pilersitsinissaminnut piginnaatitaap-
put. Suleqatigiit malinnaasussat inuusuttunik, ganigisaasunik, inunnik ilisimasalinnik su-
leqataasunillu allanik attuumassuteqgartunik ilagassasut innersuussutigineqarpoq taak-
kulu aalajangikkat suliniutillu pitsaassusissaannik qulakkeerinneqataasinnaassapput.

Isumaginninnermut Aqutsisoqarfik

Isumaginninnermut Aqutsisoqarfiup periusissiami QAMANI-mi pinaveersaartitsil-

luni suliniutigineqartut ineriartortinnissaasa atuutilersinnissaasalu aallartisarnis-
saat akisussaaffigaa. Isumaginninnermut Aqutsisoqarfik taamatuttaaq sumiiffinni
ataasiakkaani sulegatiginegartartunut tunngatillugu agqutissiuisutut, oqilisaasutut
siunnersuisartutullu inissisimasassaagq. Isumaginninnermut Aqutsisoqgarfiup suliniutini
ataasiakkaani sullinniarnegartut akuutinnegarnissaat qulakkiissallugulu iliuutsit nuna
tamakkerlugu atagatigiissarneqgarnissaat akisussaaffigissavaa.

Imminut toquttut kisitsisinngorlugit

Kalaallit Nunaanni imminut toquttut amerlassusiisa' 1950-ikkunni 1960-ikkunnilu
inuiaqgatigiit sukkagisumik ineriartornerat malissimavaat 1980-ikkullu naalerneranni
amerlanerpaasimallutik, inuit 100.000-iugaangata ukiumut imminut toquttut 120-usar-
lutik. 1980-ikkut kingornatigut imminut toquttut ikiliartorput, kisianni suli gaffasillutik,
inuit 100.000-ugaangata ukiumut imminut toquttut 81-iusarput (Seidler, Tolstrup, Bjer-
regaard, Crawford, & Larsen, 2023).

Kalaallit Nunaanni imminut toquttut ukiumut agguaqatigiissillugit 40-60-iusarput. Ilisi-
matuutut misissuinerinutaanerpaat takutippaat siornatigut naleqqiullugu ullumikkut
arnat amerlanerit imminut toquttartut, angutillu akornanni imminut toqunnerit ikileriar-
simallutik. Massakkut angutit imminut toquttut marluugaangata arnaq ataaseq imminut
toquttarpog. 1990-ikkunni agguaqatigiissillugu angutit tallimat imminut toqukkaanga-
taarnaq ataaseqimminut toquttarpoq (Seidler et al., 2023).

Imminut toquttut Tunumiamerlanerpaapput, tassanimiimminut toquttut amerlassu-
saat ukiumut 100.000-iugaangata 245-ummata. Nuummi kisitsisinit arfineq-marlo-
riaammik amerlanerupput Kitaanilu illogarfinnut annerusunut allanut naleqqiullugu
marloriaammik-pingasoriaammik amerlanerullutik (Seidler et al., 2023).

Takussutissiaq 1 Ukiut ingerlaneranni imminut toquttut amerlassusiisa ineriartornerat

140
120
100
80
60
40

20

Inuit 100.000-ugaangata ukiumut imminut toquttut amerlassusaat

PIFFISSAQ

Seidler et al, 2022-mit tigusaq.

1 Imminut toquttut amerlassusaat tassaavoq kisitsisit assigiissarlugit inuit
100.000-iugaangata ukiup ataatsip ingerlanerani imminut toquttut amerlassusaat.

Inuusuttut imminut toqunnerat

Imminut toquttuni inuusuttut amerlanersaapput. Imminut toquttut amerlanerpaartaat
angutaapput inuusuttut 20-24-t akornanni ukiullit arnallu akornanni amerlanersaat 15-
19-inik ukiogarput. Meeqgat 18-t inorlugit ukiullit akornanni aamma imminut toqut-
toqgartarpoq. Imminut toqunnerit amerlanerujussuat aatsaat 35-nik ukiullit akornannut
pigaangata ikilerujussuartarput (Seidler et al., 2023).

Imminut toqunnissamik siorasaarinerit imminullu toqoriarnerit

Politiit imminut toqunniarlutik eqgarsaateqartut imminullu toqoriarnerit pillugit saaf-
figinninnerit 2014-imiilli nalunaarsortalerpaat ukiullu tamaasa ukiumoortumik kisit-
seqgissaarnerni tamanut sagqummiuttarlugit (Kalaallit Nunaanni Politiit, 2018, 2021).
Ineriartorneq takussutissiaq 2-mi takunegarsinnaavoq. Tassani takuneqarsinnaavoq
imminut toqunnissamik siorasaarinerit tamakkiisumik isigalugit amerlassusaat 2014-
ip kingornatigut marloriaatinngungajassimasut.

Takussutissiaq 2 Imminut toqoriarnermik imminullu toqunissamik sioorasaarinermik
2014-2022-mi politiinut saaffiginnissutigineqartut amerlassusaat

1400

1000
32
800 LEL, - -
675 660
600
400
200
65 60 63 94 92 79 120 90 9%
o - - [ | [ | [ | [ |
2014 2015 2016 2017 2018 2019 2020 2021 2022
m Imminut toqoriarnerit m Imminut toqunissamik sioorasaarinerit

(Kalaallit Nunaanni Politiit, 2018, 2021).

Qulaani allassimasut saniatigut Tusaannga, oqarasuaatikkut sms-illu atorlugit siun-
nersuisarfik, innuttaasunit sapaatip akunneranut arlaleriarlutik saaffigineqartarput.
Tusaannga-mi suleqgataasut 2022-mi 414-inik imminut toqunneq pillugu ogalogateqgar-
put (Tusaannga, 2022). Takussutissiag 3-mi takuneqarsinnaavoq Tusaanngap imminut
toqunnermut attuumassuteqartunik sianernernut tamakkiisumik isigalugit suut pe-
gqutaasut taasimagai.



Takussutissiaq 3 Imminut toqunneq pillugu 2022-mi Tusanngamut sianernernut
peqqutaasut. Sianernit katillugit 414-it

Allanut ernumassuteqarneq,
imminornikkut annaasaqgarneq allalluunniit

k . Siusinnerusukkut imminut toqoriarneq

Imminut toqunnissamik ulorianartorsiorneq
. Siornatigut imminut toqunnissamik eqqarsarnerit

Imminut toqunnissamik massakkut eqqarsaarnerit

(Tusaannga, 2022).

Imminut toqunnissamik pinaveersaartitsiniarluni suliagarneq nanginniarlugu aarleri-
nartorsiortitsisut illersuutaasullu taakkulu imminut toqunnermik pinaveersaartitsi-
nermut ganoq sunniuteqarneri paasissallugit pingaaruteqarpog.




Aarlerinartorsiortitsisut illersuutaasullu

Naalakkersuisut kissaatigaat imminut toqunnissamut aarlerinartorsiortitseqataasut
suullu illersuutaasut taakkualu sunniutigisinnaasaasa imminut toqunnissamik pinave-
ersaartitsinermik suliagarnermi ataatsimoorussamik paasineqarnissaat. Suut iller-
suutaasut tamarmik eqqgarsartaatsikkut peqgissutsimik annerulersitsisarmata nukit-
torsarnissaat pingaaruteqarpoq imminullu toqussinnaasutut pissusilersulernissamut
pinaveersaartitseqataallutik. Tamatuma saniatigut imminut toqunnissamik pinave-
ersaartitsineq siunnerfeqgartikkumallugu suut aarlerinartorsiortitsisinnaasut pillugit
paasisimasaqassalluni pingaaruteqgarpogq.

WHO: "Imminut toqunneq ataasiinnarmik aalajangersimasumik
pisumik pissuteqanngisaannarpoq. Inuup imminut toqunnera-
nut pissutaasut amerlanertigut arlagartarlutillu imaannaan-
ngitsuusarput taamaattumillu imminut toqussinnaasutut pissu-
silersorneq imaaliallaannarluni iliuuseqarfigineqarsinnaasutut

sagqummiunneqartassanngilaqg. Imminut toqussinnaasutut
pissusilersornermik paasinninniarnermi peqqissuseq, eqgarsar-
taatsikkut peqqissuseq, inuunermi agqusaakkat nanertuutaasut
kulturikkullu atukkat eqqarsaatigineqartariagarput”
(Saxenaetal., 2014).

llisimatuussutsikkut misissuinerni nutaani imminut toqunnerni aamma imminut toqun-
niartutut pissusilersornerni aarlerinartorsiortitsisut illersuutaasullu 2022 tikillugu
nunatsinni imminut toqunneq pillugu ilisimatuutut misissuinerni nalunaarsorneqar-
simasut immikkoortiterlugit nalunaajarneqarput. llisimasat tamakku annertuneru-
sumik isigalugu takussutissiaq 4-mi takutinnegarput. Aarlerinartorsiortitsisut iller-
suutaasullu ilaqutariinni, inunni ataasiakkaani aamma najugaqarfimmi inuiagatigiinni
nassaarineqarsinnaapput. Taamaattumik imminut toqunnermik pinaveersaartitsineq
assigiinngitsuni ingerlanneqartariagarpoq (Seidler et al., under review). Aarlerinartor-
siortitsisut illersuutaasullu ataasiakkaat (Takussutissiaq 4) nunatsinni allaaserineqar-
simasut immikkoortuni tulliini itisilerneqassapput.




Takussutissiaq 4 llaqutariinni, inunni ataasiakkaani aamma inuiaqatigiinni imminut
toqunnissamut aamma imminut toqunnissamik iliuuseqarnernut aarlerinartorsiortits-
isut aamma illersuutaasinnaasut ataatsimut isigalugit

ILLERSUUTAASUT

Inuk ataaseq

Attaveqarfigisat Inuiaqatigiinni inissisi-
Inooriaaseq manermut tunngasut
INUT TOQUNNISSAMIK

IMMINUT TOQUNN

PISSUSILERSORNEQ
Alliartornerminaner-
tuutit sakkortuut

Inuiaqatigiinni inissisimanermut tunngasut
Peqqissuseq atugarissaarnerlu
Aangajaarniutinik atuineq

Attaveqarfigisat

Inuunermi tamaviaarnartumik atugarisaqarneq

v

AARLERINARTORSIORTITSISUT

llusiliineq Kalaallit Nunaanni Inuit Peqgissusaannik Suliniuteqarfiup/ Center for Folkesundhed
i Grenland-ip suliaraa allaaserisanik sukumiisumik misissuineq tunngavigalugu
(Seidler et al., under review).




Aarlerinartorsiortitsisut

Alliartornerminanertuutaasut sakkortuut arlallit nunatsinni imminut toqunnissamik
iliuusegarnermut imminullu toqunnermut ilisimaneqarluartutut isigineqgarput. Aarleri-
nartorsiortitsisut taakku ilaqutariinni (takussutissiaq 4) nassaasaapput, taakkunun-
ngalu ilaapput:

= Angerlarsimaffimmiimigassamik ajornartorsiuteqartogarnera
= Angerlarsimaffimminakuusertoqgartarnera
= Kinguaassiuutitigut innarliineq

Takussutissiami 5-imi takutinneqarpoq inuusuttut 15-34-nik ukiullit akornanni artuk-
kiussat taaneqgartut aamma imminut toqunnissamik eqgarsarnerit aamma imminut
toqoriarnerit akornanni erseqqilluinnartumik ataqgatigiittogartogq. Inuusuttuni anger-
larsimaffimminni nakuusernermik imigassamillu ajornartorsiortogarneranik misigi-
sagarsimasuni aamma meeraanermi kinguaassiutitigut atornerlunnegarsimasuni
affaat sinnerlugit (58%) imminut toqoriarsimapput (Ottendahl et al., 2021).

Takussutissiag 5 Imminut toqunnissamik eqgarsaatit aamma imminut toqoriarnerit
gangaluunniit 15-34-nik ukiulinni meeraanermi qasseriarluni nanertuuteqarsimaner-
nut naleqqiullugit

70% 66%

m Imminut toqoriarnerit m Imminut toqunissamik sioorasaarinerit
60% 28%
50%
40% -
30% 27% 28%
20% 16%
. 10%
10% 5%
0% .
1 2 3

0

Imminut toqunnissamik eqqarsarnerit
imminullu toqoriarnerit

Alliartornermi nanertuutit sakkortuut amerlassusaat

Kalaallit Nunaanni inunnik misissuineq 2018. N=437-439. Uannga tigusaq (Ottendahl et al., 2021).

Inunni ataasiakkaani (takussutissiaq 4) inuiagatigiinni inissisimaneq, peqqgissuseq atu-
garissaarnerlu, aangajaarniutinik atuineq, attaveqarfigisat aamma inuunermiilunger-
sunartorsiorneq aarlerinartorsiortitsisunut assigiinngitsunut ilaapput, imminut toqun-
nissamik iliuusegarnerit imminullu toqunnerit eqgarsaatigalugit. Aamma najukkani
inuiagatigiinni (takussutissiaq 4) inuiagatigiinni inissisimanermik pissutsit attaveqar-
figisallu aamma imminut toqunnissamik iliuuseqarnermut aarlerinartorsiortitsisuup-
put (Seidler et al., under review).

Illersuutaasut

[llersuutaasut tassaapput eqqgarsartaatsikkut peqgissutsimik annerulersitsisartut im-
minullu toqussinnaasutut pissusilersulernissamut pinaveersaartitsisartut. Takussutis-
siami 4-mi ersersinneqgartutut Kalaallit Nunaanni imminut toqunnermik ilisimatuussut-
sikkut misissuineq taamaallaat killilimmik imminut toqunnermik imminullu toqussin-
naasutut pissusilersulernissamik sammisagarsimavoq taamaattumillu illersuutaasut
imminullu toqunnerup toggaannartumik ataqatigiinnerat pillugu ilisimasavut killegar-
put. Taamaattorliilisimatuussutsikkut misissuinerit takutippaat attaveqarfigisagar-
neq aamma ilaqutariinni inooriaaseq imminut toqussinnaasutut pissusilersornissamut
illersuutaasut. Assigisaanik ilaqutariinni inuiagatigiinni inissisimaneq imminut toqun-
nissamut illersuutitut sunniuteqgarpoq (Seidler et al., under review).

Tamakkiisumilli isigalugu Kalaallit Nunaanni kulturikkut attaveqarneq nunaqgatigiin-
nilu utoqgaanerusunik ajunngitsumik attaveqarneq inuusuttut tarnikkut peqqissu-
saannut pitsaasumik sunniutegartoq ilisimavarput (Ottendahl et al., 2021). Taamaat-
tumik ilisimasat taakku imminut toqunnermik pinaveersaartitsinermik suliagarnermi
ilanngutissallugit pissusissamisuussaag.

Sammisassagartitsinerit isumaqarlutillu peegataatitsisut aamma ataatsimoornerit
kulturimik pingaartitanillu tunngaveqartut Kalaallit Nunaanni amerlagisunut annertuu-
mik inuunermik nuannarinninnermut attuumassuteqarput. Inuusunnerusut utoqqgaa-
nerusullu akornanni arlaannut ilaaneq attaveqarfigisagarnerlu aamma ataatsimoorfi-
gisanut peqataaneq misigissutsitigut, timikkut, anersaakkut paasinnissinnaanikkullu
ineriartornermut pingaaruteqarput (Ottendahl et al.,, 2021). Pinngortitaq atugaris-
saarnermut inuulluarnermullu pingaaruteqgartutut inuusuttunit aamma erseqgissar-
neqgarpoq (Olesen | & Bloch, 2021). Pissutsit taakku tamarmik imminut toqunnissamik
pinaveersaartitsilluni sulinermut imminut toqunnissamik illersuutaasutut ilanngun-
neqassapput ilutigalugulu imminut toqunneq pillugu ilisimatuussutsikkut siunissami
misissuinerup pissutsit taakku Kalaallit Nunaanni toggaannartumik imminut toqussin-
naanermik pissusilersornernik imminullu toqunnernik pinaveersaartitsisutut upper-
narsaagataassapput.




Qanigisaasut gimagaasullu

Imminut toquttarnermik ajornartorsiutip katitigaanera pisariusorujussuummat tigus-
saasunngortillugu eqgartoruminaassinnaavoq. Imminut toqunneq imminullu toqussin-
naasutut pissusilersorneq inunnut ataasiakkaanut sunniuteqaannarnatik aammali
ilaqutariinnut nunaqgatigiinnullu sunniuteqgartarmata, imminut toqunnissamik ajornar-
torsiutip ogaasinngortinnissaa paquminarunnaarsarnissaalu pingaaruteqgarput. Immi-
nut toqunnissamik eqgarsaateqgartumut aamma/imaluunniit imminut toqussinnaasutut
pissusilersortumut ganigisaasumut imminullu toqussimasup ganigisaanut kingunipiluit
atugarineqartartut assigiinngitsut amerlanertigullu imminnut galeriittartut ilaat ataani
allaaserineqarput. (Livslinjen, 2023).

NASSUIAATIT

Qanigisaasoq: Tassaavoq imminut toqussinnaaner-
mut pissusilersortumut ilagutaasoq/ikinngutaasoq/
atassuteqartoq (Livslinjen, 2023).

Qimagaasoq: Tassaavoq imminut toqussimasumut
ilagutaasoq/ikinngutaasoq/atassuteqgartoq
(Livslinjen, 2023).

Inummut imminut toqunnissamut ulorianartorsiortumut imaluunniit imminut toqoriar-
simasumut ganigisaalluni piumasaqarfiunartorujussuuvoq. Qanigisaasut qaniginerpaa-
samik ilaat eqgasuutigippassuk tusarneqarnissaat akueralugulu paasinegarnissaat
pingaartuuvogq. Qanigisaagaanni misigissutsit soorlu makku anninnegartarput: annilaa-
nganegq, isumatsanneq, qularneq, kamanneq aamma uippakajaarneq. Uippakajaarneq
timimik “upalungaarsimalersitsisinnaavoq”, tamannalu timikkut tarnikkullu takussutis-
sagalernermik kinguneqarsinnaalluni. (Bloch, 2021).

Qanigisaasut ganiginerpaasamik imminut toqunnissamik eqgarsaateqarneranik amer-
lanertigut malugisaqarlutilluunniit pasitsaassagarsimasinnaasarput. Qanigisaasut
aamma artorsartunik tapersersuinissamut isumalluutaasarput, tamatumali saniatigut
ganigisaasut tapersersuisinnaajumallutik tapersersornegarnissamik sakkussanillu
aamma pisariaqgartitsisinnaasarlutik. Taamaattumik imminut toqoratarsinnaasoq pil-
lugu iliuuseqgarnerni tamani ganigisaasut akuutinneqarnissaat qulakkeerneqarsimasas-
saaq. Imminut toquttuni inuusuttut amerlanerpaasarmata inuusuttut tassaagajuttarput
inuusuttogatiminnut imminut toqunnissamik eqgarsaateqgartumut aamma/imaluunniit
imminut toquttussatut pissusilersortumut ikinngutaallutillu ganigisaasut. Inuusuttut
ganigisaasut immikkut maluginiarneqarlutillu isumassorneqartariaqarput (Bloch, 2021).

Imminut toqussimasumit gimagaasut gajannartumik artornartumillu inissisimasarput.
Annaasagarnerup, aliasunnerup magaasinerullu saniatigut pisuusutut kanngusuttutullu
misigineq amerlanertigut takkuttarpoq. Annaasaqarnerup aliasuutiginera piinngisaan-
nassaagq. Inuunermiatugassaavoq naammagalugu atussallugu ilinniarneqartussagq. Taa-
maattumik gimagaasut pisariagartitsinerat naapertorlugu ikiornegarnissaat aamma
pingaarutegarpog. (Bloch, 2021).

Qanigisaagaanni misigissutsit soorlu makku anninneqartarput: annilaanganeq, isumatsanneq, qularnegq,
kamanneq aamma uippakajaarneq. Uippakajaarneq timimik “upalungaarsimalersitsisinnaavoq”,
tamannalu timikkut tarnikkullu takussutissaqalernermik kinguneqarsinnaalluni. (Bloch, 2021).

lliuuseqarfigineqgartussat sisamat

Naalakkersuisut iliuuseqarfiginegartussat sisamat sammerusuppaat.

Saafiginninnissamut Innuttaasunik
perisarfissat akuutitsineq
Atuarfinni
lllnpla.rf.lnnllu Paquminartuiaanissaq
toqqissisimaneq
ilorrisimaarnerlu

Ataanisuliniuteqarfissatut allassimasut saniatigut periusissiamut siuliani aallartin-
negarsimasumut atatillugu ilitsersuisartunik pikkorissartitsinerit?, suliagartunut im-
minut toqunnissamik pinaveersaartitsinermik pikkorissartitsinerit® aamma suliagar-
tunut tulleriiaarlugit iliuuserisassanik pikkorissartitsinerit aallartinnegarsimasut
QAMANI-mik periusissiap iluani nanginnegassapput.

Suliniuteqarfiit akornanni qaleriittogarpog, aalajangersimasumilli tulleriinnilersugaa-
natik.

Imminut toquttarnerup pinaveersaartinnissaanut nuna ta-
makkerlugu periusissiamut siullermut atatillugu tulleriiaar-
lugit iliuuserisassanik suliagartogarsimavoq. Kommunit

sulegatiginerisigut tulleriiaarlugit iliuuserisassat suliarine-
garsimapput. Imminut toqunneq, imminut toqoriarneq immi-
nullu toqunniarluni siorasaarinerit isumagisinnaajumallugit
iliuusissat ilisimasalinnut sakkussaapput.

2 Inuit Peqqgissusaannik Ilisimatusarfik ilitsersuisutut pikkorissaatitsisimavoq, imminut
toquttarnermik pinaveersaartitsinermik suliagartunut pikkorissaatitsisinnaalernermik
nassataqartumik.

3 Imminut toquttarnermik pinaveersaartitsinermut pikkorissaaneqimminut toquttarner-
mik pinaveersaartitsineq pillugu atuagarsornikkut ilisimasaqgalersitsisarpoq, tamatumani
aarlerinartumik naliliineq pillugu ilisimasat imminullu toqunnissamik pinaveersaartitsilluni
oqalogateqarneqkiisalu pikkorissaanerit pillugit kandidatitut soraarummeerutitut allaa-
serisamit ilisimasat ilanngullugit.

Saaffiginninnissamut periarfissat

Nunatsinni imminut toquttut amerlasarmata imminut toqoratarsinnaasut, ganigisaasut
gimagaasullu imminut toqunnermut atatillugu ikiornegarnissamik tapersersorneqarnis-
samillu pisariagartitsinermi sumiiffimmik saaffiginninnissamut periarfissagarnissaasa
qulakkeersimanissaa pingaaruteqarpoq. Taamatuttaaq imminut toqunnissamik eqqar-
saatit imminullu toqussinnaasutut pissusilersorneq iliuuseqarfigisinnaajumallugit
innuttaasut ilisimasaqgarnissaasa qulakkeersimanissaa pingaarutegarpoq. Taamaattu-
mik saaffiginninnissamut periarfissaareersut ineriartortinneqarlutillu pitsanngorsar-
neqassapput, anguniagaqatigiit pilersinneqassallutik taakkunanilu sulisut namminerlu
kajumissutsimik suliagartut najukkaminni imminut toqunnissamik pinaveersaartitsineq
pillugu suleqgatigiittassallutik. Imminut toqunnissamik pinaveersaartitsineq pillugu pik-
korissartitsinermut atatillugu anguniagaqgatigiit pilersinneqgarsinnaapput.

Tulleriiaarluni iliuuserisassat sulisunit pissarsiariuminartooqqullugit nuna tamakkerlu-
gumalittarineqgarlutillu nutarterneqassapput. Tulleriiaarluni iliuuserisassat innuttaasut
pisariagartitaannut tulluarsarneqgassapput taamaalilluni kikkulluunniit imminut toqun-
nissamik eqgarsaateqgartumik, imminut toqunnissamik siorasaarisumik imminulluunniit
toquttumik nalaatagarnerminni ganogq iliussanerlutik kikkullu saaffigissanerlugit ilisi-
masinnaaniassammassuk.

Taamatuttaaq saaffiginninnissamut periarfissat imminullu toqunnissamik pinaveer-
saartitsineq pillugu paasissutissat ersarissuussapput, paasiuminartuussallutik pissar-
siariuminartuussallutillu, taamaattumik ilaatigut kaammattuutiginegarpoq imminut
toqunnissamik pinaveersaartitsineq imminullu ganoq ikiorsernissamut ikiuutit pillugit
paasissutissartagartumik nittartakkamik ineriartortitsisogassasoq.

ANGUNIAKKAT tassaapput:

= Imminut toqoratarsinnaasunut, ganigisaasunut gimagaasunullu ajornanngitsu-
mik saaffigineqarsinnaasunik periarfissanik pilersitsinikkut imminut toquttar-
nerup pinaveersaartinneqarneranut ikiuinissamullu suliagarnermi gitiusumik
immikkoortortamut aaqqgissuussisogarnissaa, kiisalu

= Atugarlioraanni nuanniilliortitsisunillu sunniutilimmik eqgarsaategaraanni
imminulluunniit toqunnissamik ulorianartorsioraanni, inuiagatigiinni kikkut
tamarmik sumut saaffiginnissinnaanerlutik ilisimasagarnissaat.

KAAMMATTUUTIGINEQARPOQ:

= Imminut toqunnissamik eqqarsaateqarnermut atatillugu imminut toqoratarsin-
naasut, ganigisaasut gimagaasullu ikiornegarnissamik tapersersorneqarnissa-
millu pisariagartitsigaangata sumiiffimmik saaffigisinnaasaminnik qulakkeerin-
nittogassasoq.

= Imminut toqunnissamik eqgarsaateqarnermut, imminut toqoriarnermut
imminullu toqunnermut atatillugu tulleriiaartumik iliuuserisassanik innuttaasunit
atorneqgartussanik suliagartogassasoq.

= |llogarfinni nunagarfinnilu imminut toqunnissamik pinaveersaartitsinermi angu-
niagaqatigiit najukkamiisumalluutaasunik inuttalinnik pilersitsisogassasogq.

= |Imminut toqunnissamik pinaveersaartitsineq pillugu nittartakkamik
ineriartortitsisogassasoq.

Innuttaasunik akuutitsineq

Imminut toquttuniinuusuttut amerlanerpaasarmata inuusuttut pisariaqartitaat
aallaavigineqartariagarput. Qamani-mik nalunaarusiami tarnikkut ikiornegarnissamik
pisariagartitsineq aamma ganigisaasutut imaannaanngitsunik oqalogateqarnerit
ingerlannissaannut sakkussanik inuusuttut ujartuipput.

Tarnikkut ikiuineq

Periusissiami matumani tarnikkut ikiuineq inunnut ajornartorsiortunut imaluun-
niit imminut toqunnissamik eqqarsalersitsisinnaasunik aamma imminut toqus-
sinnaalluni pissusilersulersitsisinnaasunik ilungersunartorsiortunut ingerlaavar-
tumik ikiuinertut pingaarnertut nassuiarneqarpog.

Tarnikkut ikiuineq innuttaasunit tamanit soorlu ganigisaasunit, ikinngutaasunit
aamma sulegataasunit ingerlanneqarsinnaavoq. Taakku siullerpaallutik innut-
taagataasoq artorsaategartoq malugisarpaat. Aamma tassaasinnaapput sulia-
gartut, soorlu perorsaasut, ilinniartitsisut isumassuisullu allat najukkami inuia-
gatigiinniittut. Tarnikkut ikiuineq tassaavoq oqalogateqatiginnissinnaaneq,
tusarnaarsinnaaneq eqqugaasullu misigissutsikkut eqqissisinnissaat toqqissisi-
matilernissaallu.

Tarnikkut ikiueqgaarneq:

Periusissiami matumani tarnikkut ikiueqgaarneq nukinginnartumik pisoqartillu-
gu pilertortumik ikiuinertut nassuiarneqarpoq. Tarnikkut ikiueqgaarneq pingaar-
nerusumik innuttaasup ilagisartagaanit ingerlanneqartarpogq, taakkumi tassaam-
mata innuttaasumik siullerpaallutik attaveqarajuttut. Eqqorneqgartut misigissut-
sikkut eqqissisinnissaat, togqgissisimanerannik pilersitsinissaq pitsaanerulernis-
saannillu neriuuteqalersitsinissaq siunertaavoq. Saniatigut ikiuisussanik allanik
saaffiginninnissamut ikiuissapput.

Tarnikkut ikiueqgaarneq aamma suliagartunit isumagineqarsinnaavoq, assersuu-
tigalugit Tusaanngap oqarasuaatikkut siunnersuisarfia, peqginnissagarfik ima-
luunniit suliffeqarfiit allat namminersortut ogartussallu suliffeqgarfii.

Inuunermi pisartut assersuutigalugu asanninneq pillugu aliasuuteqarneq, kiserliorneq,
pisuusutut misigineq kanngusunnerlu oqalogatigiissutigisinnaanerat ilaatigut imminut
toqunnissamik pinaveersaartitsegataasinnaallunilu inuunermi unammillernartut
iliuuseqarfiginissaannut sapiissuseqartitsilersinnaavoq. Taamaattumik innuttaasut
peqatigalugit pikkorissartitsinernik ineriartortitsisogassaaq taakkunanilu inuusuttut
ikinngutiminnik ilaquttaminnilluunniit imminut toqoratarsinnaasumik naapitsinermi
pisariaqartitatut ujartugaat ukkatarinegassallutik.

Imminut toqunnissamik siorasaarinernut pinaveersaartinneqarnissaanut tarnikkut
ikiueggaarnermik tunniussisinnaagaanni sukkanerusumik ikiuineq qulakkeerneqgarsin-
naavoq. Tarnikkut ikiueqgaarnermik tunngaviusumik ilisimasagarnerup inunnut ajor-
nartorsiornermik, uippakajaarnermik imaluunniit aliasunnermik eqqugaasunut gani-
gisaasut annertoqqutaasinnaanissaat periarfississavaa. Taamaattumik pingaartuuvoq
imminut toqunnermik pinaveersaartitsinermik ilisimasat, misilittakkat pikkorissar-
titsinerillu najukkani atuuttuartunngortinnissaat, illogarfinni nunagarfinnilu tamani
atasinnaalersillugit.

Suliagartut akornanni takuneqartarpoq innuttaasut akornanni imigassartorsimaneq
amerlanertigut imminut toqunnerni peqqutaaqataasartogq, ilisimatuussutsikkulli
tamanna takussutissagarani. Taamaattumik imigassartorneq taassumalu kinguneri
imminut toqunnermik pinaveersaartitsilluni iliuutsinut ilanngullugit eqqgarsaatigine-
gassapput. Inuusuttut ornittagaanni imigassartorneq inuusuttunit inersimasunillu
ogalogatigiinnikkut isummerfigineqassaagq.

Imminut toqunnissamik pinaveersaartitsinermi iliuutsit naleqquttuullutillu kinguneqgar-
luassappata innuttaasullu inuunermi atugaannik pitsaanerulersitsinermut iluaqutaas-
sappata, innuttaasut iliuutsinik ineriartortitsinermut akuutinneqassapput. Innuttaasut
gajassuukkumallugit akuutitsinerni tamani nalilerneqgartassaaq, innuttaasoq akuutinne-
garnissamut iliuutsinillu ineriartortitsinermut peqataanissamut sapinnginnersogq.

ANGUNIAKKAT tassaapput:

Imminut toqunnissamik eqgarsaateqartunut, imminullu toqunnissamik
siorasaarisunut, imminut toqoriartunut imminullu toquttunut ganoq
iliusegarnissamut sakkussarsinissaq.

Paasisitsissalluni imminut toqunnissamik eqgarsaraanni, imminut toqunnissamik
siorasaarigaanniaamma imminut toqoriaraanni imminullu toquttogarnerani
inersimasumut imaluunniit ilinniarsimasumut allamut saaffiginnittoqartassasog.

Imigassap aalakoornartortallip kingunerisartagai pillugit ilisimasagarneruler-
sitsineq, taamaaliornikkut imigassamik aalakoornartortalimmik atuineq pillugu
inuiagatigiit isummersinnaassammata.

Inuiaqatigiinnut periusissanik aamma sakkussanik siaruarterineq, inunnik
imminut toqunnissamik eqqarsaateqartunik ikiuisinnaalersillugit.

INNERSUUSSUTIT tassaapput:

4

Inuusuttumiit inuusuttumut* ilisimasanik avitseqatigiinneq pillugu
pikkorissaanernik pilersitsinissag.

Oqalogateqgarnermisakkussat pillugit pikkorissartitsinernik
saaffiginninnissamullu periarfissanik ilisimasanik pilersitsinissagq.

Inuusuttut sumiiffigisartagaanniimigassaq pillugu allassimanngitsunik
aalajangersakkanik pilersitsinissaq.

Ingerlatagartut attuumassuteqartut suleqatiginerisigut tarnikkut ikiueqgaar-
nissamik pikkorissaanermik pilersitsineq, oqalogatigeeriaaseq ilanngullugu.

Innuttaasunut tarnikkut ikiueqgaarsimasunut ilitsersuinissamik

neqgeroorummik ineriartortitsinissaq.

Inuusuttumiit inuusuttumut tassaavoq inuusuttut sumiiffinni ataasiakkaani inuusuttut
akornanni imminut toqunnissamik pinaveersaartitsineq pillugu ilisimasanik siammarteri-
nissamut sakkussaannik tunisineq.

Atuarfinni ilinniarfinnilu toqqissisimaneq
ilorrisimaarnerlu

Filmimi Qamanimi inuusuttut kajumissaarutigaat atuarfimmi ilinniarfinnilu meeqgat
inuusuttullu ganoq innerat ukkatarinegarnerussasoq inersimasumillu oqalogateqar-
nissamut tusarnaarneqarnissamullu periarfissagassasoq. Inuuneritta Ill-p naleraani
l-imi allassimavoq meeqqgat tamarmik tarnikkut ajunngitsumik peqqissuseqartumik
inuuneqgassasut ataatsimoornernullu peqqinnartunut ilaatitsisunullu ilanngunnissa-
minnut periarfissagassasut, taakkunani atugarissaarlutik ajunngitsumillu ingerlasin-
naassallutik. Piginnaasaminnik takutitsivigisinnaasaminnik, unammilligassanik passus-
sivigisinnaasaminnik inunnillu allanik ataatsimooqateqarfigisinnaasaminnik. Meeqqgat
inuusuttullu ajornartitatik pillugit ogalogateqarnissamut periarfissaqalernerat eqqgar-
sartaatsikkut peqqissutsimut pingaaruteqarlunilu pitsaasumik sivisuumillu inuune-
garnissamut pisariagarpoq. Meeqgat inuusuttullu sapernartumik eqqgartuinissaannut
inimik toqqissisimanartumik pilersitsinissaq qulakkeerinninnissarlu inersimasut aki-
sussaaffigaat.

Eqqgarsartaatsikkut peqqgissuseq tassaavoq ilorrisimaarneq ingerlalluarnerlu - inuu-
nermik siunertaqalersitsisumik, nuannersisitsisumik naleqalersitsisumillu iliuuseqar-
sinnaaneq. Tassaavoq inuit ataasiakkaat atugarissaarlutik piginnaasaminnik ineriar-
tortitsisinnaanerat, ulluinnarni ilungersunartunik uippakajaarnartunillu gaangiiniarsin-
naanerat inuillu allat peqgatigalugit ataatsimoorfinnut akulerussinnaanerat.

Eqqgarsartaatsikkut peqqgissuseq meeqgani inuusuttunilu tamani, pingaartumik taak-
kunani atugarliornissamut aarlerinartorsiornerusuni, annertusarneqassaaq. Taamaat-
tumik inersimasut ulluinnarni meeqqganik inuusuttunillu sullitagartut iliuuseqarsin-
naaqqullugit meeqqallu inuusuttullu atugarissaarnissaannut sinaakkutinik pitsaasunik
pilersitsisinnaaqqullugit, atugarliortogarneranik ujartuinissamut ilisimasaqarnissaat
sakkussagarnissaallu pingaarutegarpogq.



ANGUNIAGAQ tassaavogq:

= |linniartitsisut, perorsaanermik suliagartut isumassuisutullu ilinniarsimasut
allat meeqqgat inuusuttullu atugarliortut pillugit ujartuisinnaanissaannut
piareersarnissaat.

INNERSUUSSUTIT tassaapput:

= |nersimasut meeqqganik inuusuttunillu sullissisut atugarliortogarneranik ujartui-
sinnaaqqullugit iliuuseqarsinnaaqqullugillu piginnaasaannik annertusaanissaqg.

= Alianartumik pisogartillugu, soorlu imminut toquttoqgarsimatillugu imminullu
toquttogarsimatillugu, pisortat pigisaanni tamani (atuarfinni, ilinniarfinni, ul-
luunerani ornittakkani, sunngiffimmi sammisartakkani) isumannaallisaanermik
pilersaarusiornissaqg® upalungaarsimanermillu pilersaarusiornissaqg.

O

5  Isumannaallisaanermik pilersaarut meeqqgap ajornartorsiutit imminullu toqunnissamik
eqqarsaateqaleriataarnerit iliuuseqarsinnaanissaanik nukittorsarnissaq siunertarlugu
meeraq attavigineqartartorlu sulegatigalugit suliarineqassaag.

Paquminartuiaanissaq

Paquminartut kulturimiit kulturimut assigiinngisitaarput aamma piffissap ingerlanera-
ni kinguaariikkuutaanilu paqumigineqartut allanngorsinnaasarput. Imminut toqunneq
paquminartuummat eqqartussallugu sapernarpogq. Inuiagatigiinni eqgartorneqartar-
nissaa paquminarunnaarsinniarlugu inuunermi sapernartut, soorlu nalaatsinerlunnerit,
uippakajaarnerit aliasuuteqgarnerillu ogaasinngortissinnaanissaat pingaaruteqarpoq.
Inuit imminut toqunnissamik eqqarsaatillit kisimiinnginnertik aamma ikiortissagartoq
ilisimassavaat. Taamaammat imminut toquttarneq pillugu ogaluuserinissaanut anni-
laangaginninnginnissarput pingaaruteqarpogq, taamaaliornikkummi ikiuinissamut
sukkanerusumik innersuussisinnaagatta. Paquminartuiaaneq innuttaasut akornanni
taamaallaat pissanngilaq, kisianni aamma annertuumik tusagassiuutitiguussaagq.

Tusagassiuutit tamani ogallinnermut meeqqat inuusuttullu peqataasinnaanerannut
sunniuteqarsinnaanerat nassuerutigalugu innuttaasut akornanni sapernartut, soorlu
imminut toqunneq pillugu, eqgartuisarnermut tunngatillugu imminut toquttarnermik
ajornartorsiummik paquminarunnaarsitseqataasinnaapput. Tusagassiuutit ilaatigut
neriunnermik pisunillu sapernartunik gaangiilluarsinnaanermik ukkatarinninnikkut
innuttaasut akornanni sammisaq pillugu ammasumik eqgartuisogarnissaanut ikiuutaa-
sinnaapput. Artorsarnermiikiortissarsiorneq pillugu ogaluttuat isumassarsiorfiusin-
naallutillu illersuutaasunik nukittorsaasinnaapput. Ikiortissarsiornissamut akornutaa-
sunik pilaagataasinnaapput taamaalillutillu imminut toqunnissamik pinaveersaartit-
seqataasinnaallutik. Taamaattumik imminut toquttarnermik imminullu toqunnissamik
pinaveersaartitsinermik akisussaagataassusilimmik innuttaasunut ilisimatitsisarneq
paasissutissiisarnerlu qulakkeerumallugit tusagassiorfinnut tunngaviusunik malit-
tarisassiortogassaaq. Taakku assersuutigalugu WHO-p imminut toqunnissamik pina-
veersaartitsinermut atatillugu tusagassiuutinut malittarisassiaannik (WHO medie-
guidelinesinik) aallaaveqarsinnaapput.

ANGUNIAKKAT tassaapput:

= |mminut toquttogartarnermut ajornartorsiummut tunngasunik tusagassiorfiit
eqqgartuisarnerannut malittarisassiornissag.

= Imminut toqunnissamik eqqarsaategarnermik aamma imminut toqunnermik
paquminartuiaanissaq kiisalu imminut toqunnerup ajornanngitsumik
iluarsiinertut isiginninnermik pinaveersaartitsinissaq.

INNERSUUSSUTIT tassaapput:

= Imminut toquttarnermik ajornartorsiut pillugu tusagassiuutinut malittarisas-
siortogassasogq.

* Tamanna tusagassiuutilerisunut tamanut, soorlu TV-mut radiumullu,
aviisinut tusagassiuutinullu allanut, kisiannili aamma influencerinut
innuttaasunullu paasisitsiniaanernut atuuppog.

= |llersuutaasartut immikkut ukkataralugit imminut toqunnissamik
pinaveersaartitsinermut atatillugu paasititsiniaasogassasoq.

Nuna tamakkerlugu suliniutit

Inuunerittalll

Inuuneritta lll tassaavoq Naalakkersuisut meeqqgat inuunerinnissaannut
tunngatillugu periusissiaat 2020-miit 2030-p atuuttoq. Taassuma iluaniipput:

1. Meeqqgat 0-18: Meeqqat tamarmik pitsaasumik toqqgissisimanartumillu
peroriartortinneqarnissaannik atugassaqgarnissaannillu qulakkeerinnittussag.

2.MANU: MANU'p angajoqqgaat naartuulerneraniit tallimat-arfinillit akornanni

\\ Inuuneritta ukiogalernissaata tungaanut angajoqqgaanik malittarinninneq.

3. Angajoqgaanngortussanut siusissukkut iliuusegarneq

4.Imigassamik tupanillu atuisinnaanermut inatsit: 18-it inorlugit ukiulinnut
killigititaq atuutsilernegarnikuuvoq, meeqqat imigassartortarnerat
tupatortarnerallu pinaveersaartinniarlugu.

5. TOPI siusissukkut paasisaqgarneq iliuuseqarnerlu

Imminut toqunnissamik pinaveersaartitsinermi iliuusissatut pilersaarutit h h

Kommunini, politiini peqginnissagarfinnilu imminut toquttoqgarsimatillugu, toqo-

riaraluartoqgarsimatillugu kiisalu siorasaarisogartoqarsimatillugu saaffigineqgarunik \ ’
ganoq periuseqgarnissartik iliuuseqgarnissartillu ilisimaniassammassuk.

‘ Imminut toqunnissamik pinaveersaartitsinermik pikkorissaanerit

Innuttaasut Peqgissusianik Ilisimatusarfiup Paarisa suleqatigalugu ilitsersuisunik pikkoris-
saasarpoq, kommunit siunissami namminneerlutik pikkorissaanernik ingerlatsisalersinnaa-
niassammata. Pikkorissaanerup imarisarpaa inatsisinik atuuttunik, paasissutissanik piviu-
A sunik aamma ilumuunngitsunik paasisagarneq, kiisalu imminut toqunnissamik eqqgarsartunik
iliuuseqgartunilluunniit nalaatagartilluni iliuusissanik sakkussanillu ilisimasaqalernissaqg.

WHO-p imminut toqunnermut pinaveersaartitsinermut ullorititaa

Ukiut tamaasa septembarip qulinganni nunarsuaq tamakkerlugu WHO-p imminut toquttogar-
tarneranut pinaveersaartitsinermut ulloritittarpaa. Tassunga atatillugu kommunit pisoqgartit-
siniarlutik aagqgissuussiniarunik aningaasanik atugassaminnik ginnuteqgarsinnaasarput.

Tusaannga

Tusaannga sianerluni sms-erluniluunniit meeqganit inersimasunillu ogalogateqar-
nissamik allagategarnissamilluunniit pisariagartitsisunut saaffiginnittarfiuvogq.

TUSAANNGA

Allorfik

Allorfiup akeganngitsumik negeroorutigisarpaa imigassamik,
aanngajaarniutinik assigisaanillu pinngitsuuisinnaajunnaarsi-
masunik aammali aningaasanoorajuttunngorsimasunik inersi-
masunut ganigisaanullu katsorsaaneq.

Alliaq

Alliaq tassaavoq arnanut angutinullu ganigisanut timikkut
nakuusertarnermik ajornartorsiuteqartunut katsorsaavik.



Nunatsinni danmarkimilu suleqatigiissutigineqartut

Suleqatigiit ataatsimoorussamik meeqqgat inuusuttullu atukkamikkut ajornartorsiuteqartut ikiorserneqar-
nissaannik iliuusissanik siunnersuuteqartuupput. Suliag 2023-p naanissaata tungaanut ingerlassoog.

Klinik Killiliisa

Inersimasunut kinguaassiutitigut kanngunarsaanermik
iliuuseqgarsinnaasunut taamatulluunniit eqgarsaateqartartunut
katsorsaanermik neqgeroorut akeganngitsog.

Meeqqanik katsorsaallutik angalasartut

Nuna tamakkerlugu meeqqganik inuusuttunillu katsorsaaner-
mik negeroorutaavoq. Meeqqanik inuusuttunillu qulaajaaneq
katsorsaasarnerlu ingerlanneqgartarluni.

Inersimasunik katsorsaallutik angalasartut

Nuna tamakkerlugu inersimasunik katsorsaanermik
negeroorutaavoq. Kinaassutsimik taasinngikkaluarluni
ingerlannegarsinnaasogq.

Illernit

Nuna tamakkerlugu gimarnguiuvoq katsorsaaviullunilu arnanut
meerartalinnut nakuuserfigineqartartunut tulluarsagaasoq, sumiif-
fitsik gimallugu ingerlariagginnissaminnullu ikiorserneqarlutik.

‘ Illinniartunik siunnersuisarfiit

Peqqinnissaqarfiit
Tarnikkut nappaatilinnut immikkoortortaqarfik,
pinasuartoqgartillugu saaffiginnittarfik, Ikaarsaarfik.

Kommunen

[linniartunut siunnersuisarfik Nuna tamakkerlugu Ilitsersuisarfimminegerooruti-
gineqartarput inoogataanikkut tarnillu pissusianut tunngasunik siunnersortinne-

rit, atuartunut ilinniartunullu ataani allassimasuniittunut neqeroorutaapput: GUX,
EUD, Ingerlariagqiffiusuniilinniartut, Majoriami ilinniakkamik ingerlatsisut.

Meeqganut ilaqutariinnullu sullissiviit, siunnersuisarfik
aamma ilaqutariinni agqutissiogatigiinnegq.

Palasit ‘
Aliasuuteqartunik sullissisarneg. ﬁ

Rede korsi

Tarnikkut ikiueggaarneg.




Atuutilersitsineq

Suliniuteqarfigineqartussanik atuutilersitsinissaq akisussaaffiuvoq ataatsimoorus-
sassaq nunalu tamakkerlugu, kommunimi sumiiffinnilu ataasiakkaani suleqatigiissu-
tigineqartariagartoq. Isumaginninnermut Aqutsisoqarfiup Naalakkersuisut suliniu-
teqgarfigineqartussanilu assigiinngitsuni ingerlatsisutut susassagartut ganimut
suleqgatigalugit periusissiami suliniutigineqartussanik pingaarnertut atagatigiissaari-
nissaq akisussaaffigaa. Ajornartorsiut imaannaanngitsuummat qaangerniagassat aaq-
giissutaasinnaasullu susassagqarfiit assigiinngitsorpassuit iluini amerlasuunillu suleqga-
tegarnikkut nassaarineqassapput. lliuutsit atuutilersikkumallugit pisortagarfiit kallu-
arneqgartut tamarmik (Namminersorlutik Ogartussat, kommunit, politiit allallu) sulini-
utit najukkaminni suliassagarfimminnilu atuutilersinneqarnissaat qulakkeerumallugu,
ganogq sulegatigiinnissaminnut akisussaaffimmik tigusisariagarput. Taamaattumik
kommunit ganimut suleqgatigalugit Isumaginninnermut Aqutsisoqarfik piffissaliussar-
talinnik aamma suliassanik akisussaaffinnillu erseqqgissumik agguataarinertalinnik
iliuusissatut pilersaarusiussaaq.

[liuusissatut pilersaarutit, malittarisassat periusissiorlunilu suliniutit allat periusissia-
mi QAMANI-mtiliuutsini tamani anguniakkat angunegarnerannik qulakkeerinnissap-
put. Imminut toquttarnermik ajornartorsiutip pinaveersaartitsinerullu nassuiarneranni
oqaatsit taaguutillu atorneqgartut, periusissiamik ineriartortitsinermi atuutilersitsi-
nermilu eqqumaffigineqarnissaat pingaaruteqarpoq. Taamaaliornikkut ogaatsit taa-
guutillu atorneqartut periusissiap siunertarisaanut naleqquttuunissaat ilisarnartuu-
nissaallu qulakkeernegassammata.

Periusissiamik QAMANI-mik atuutilersitsinissaq politikikkut pingaartinneqartaria-
garlunilu susassaqarfippassuarnit tapersersorneqartariagarpoq. Taamaattumik pe-
riusissiami QAMANI-mi imminut toqunnissamik pinaveersaartitsilluni suliagarnermik
ingerlatsisunik susassagartunik tamanik pisussaatitsisumik susassaqarfiit akimorlu-
git sulegatigiinnissamik kommunillu sulegatiginegarnissaannik isumaqatigiissutinik
ersarissunik ineriartortitsinissaq piumasarinegarpog.

Nalilersuineq

Aqutsisoqatigiit ataatsimiinneranni siullermi QAMANI-mik periusissiamik sulineq
taassumalu atortuulersinneqarnera ganoq nalilernegassanersoq aalajangiissapput.
Aqutsisoqatigiit naliliisartoq sulegatigalugu takussutissat naliliinissamullu piumasa-
gaatit uuttorneqgarsinnaasut nassuiassavaat. Aqutsisoqgatigiit ingerlaavartumik iliuu-
sissanik naleqqussaasinnaaqqullugit ukiumoortumik killiffik pillugu nalunaarusiorto-
gartassaaq.

Susassaqarfiup pitsaasumik peqgissaartumillu qulaajarneqarnissaa pitsaalluinnartu-
millu nalilersuisogarnissaa qulakkeerumallugu naggataarutaasumik nalilersuinermi,
periutsit uppernarsaatinik tunngavegartut, nunanit tamalaanit malittarisassanit aal-
laavegartumik suliarinegarsimanissaa piumasarineqassaaq, tamatuminngalu inger-
laavartumik nalilersuinertalimmik Kalaallit Nunaanni Innuttaasut Peqqissusaannut
llisimatusarfik ganimut suleqatiginegassaag.

Imminut toqunnermut atassuteqarneq

Imminut toquttut* 1980-ikkunniamerlanerpaaffianniimmatali ikileriarsimapput,
ullumikkulli suli amerlaqgalutik. Ullumikkut arnat amerlanerit imminut toquttarput,
angutit akornanniimminut toquttut ikileriarsimarpasillutik.

Amerlassutsit ineriartornerisa inuiagatigiinni 1950-ikkunni aamma 60-ikkunni
sukkagisumik nutarsaaneqingerlagatigaa. Ukiuni taakkunani aamma imigassamik
eqqussuinerusoqgalerpoq amerlagisullu atugassarititat ilungersunartut atorlugit
peroriartorlutik, nanertuutit sakkortuut arlallit pigalugit (angerlarsimaffimmi
imigassamik ajornartorsiutegarneq, nakuuserneq, aamma kinguaassiuutitigut
innarlernegarneq).

Imminut toquttut 1955-imiit amerleriarput kingornalu 1980-ikkut tikillugit
amerleriarujussuarlutik.

Imminut toqunnerit amerlanersaat angutini inuusuttuni 20-24-inik ukiulinni arnallu
akornanni 15-19-inik ukiulinni takussaapput.

Inuusuttut akornanni imminut toquttut nalinginnaasumik amerlanerupput, 35-illu
sinnerlugit ukiullit akornanni imminnut toquttut ikinnerujussuullutik.

2015-p 2018-illu akornanni angutit marluk imminut toqukkaangata arnaq ataaseq
imminut toquttarpoq. 1990-ikkunni angutit imminut toquttut tallimaagaangata
arnaq ataaseqimminut toquttarpogq.

1990-ikkut kingornatigut angutit imminut toquttut ikiliartorput, kisianni arnat
imminut toquttut amerliartorlutik.

Kalaallit Nunaanni ukiumut imminut toquttut ullumikkut 40-t 60-illu akornanniipput.
Imminut toquttut 1970-ikkut ingerlaneranni malunnarluartumik amerlipput,
1980-ikkunnilu amerlanerpaallutik inuit 100.000-ugaangata ukiumut 120-t imminut
toquttarlutik.

1950-ip kingornatigut inunngortut akornanni inuusuttuniimminut toqunneq
annertuumik ajornartorsiutaalerpogq.

= 1980-ikkut kingornatigut ikiliartorput, kisianni suli amerlallutik, tassa 2015-2018-

imi inuit 100.000-ugaangata ukiumut imminut toquttut 81-iullutik.

Imminut toquttut Tunumi amerlanerpaapput.

Tunumiimminut toquttut amerlassusaat 2015-imiit 2018-imut (inuit 100.000-
ugaangata ukiumut 245-t imminut toquttarput) Nuummut naleqqiullugu (inuit
100.000-ugaangata ukiumut 36-t imminut toquttarput) arfineq-marloriaatinga-
jammik amerlanerupput.

Tunumiimminut toquttut Kitaani inogarfinnit annerusunit pingasoriaammik amer-
lanerupput, Maniitsoq Sisimiullu eqqaassanngikkaanni (inuit 100.000-ugaangata
ukiumut imminut toqunnerit 93).

Ullumikkut imminut toqunnerit amerlanersaat gimilluni pisarput, imminullu
toqunnermi giminnermik periaaseqarneq annertuumik annertusisimalluni.
2010-miit 2018-imut imminut toqunnerni angutit 73 %-ii arnanilu 76 %-ii gimillutik
imminnut toqussimapput.

1970-imiit 1979-imut imminut toqunnerni angutit 21 %-ii arnallu 13 %-ii gimillutik
imminut toqussimapput.

Aallaaseq atorlugu imminut toqunnerit 1970-imiit 2018-imut angutit akornanni
malunnaateqarluartumik ikileriarsimapput.

Arnat akornanni toqunartulittorluniimminut toqunnerit aamma assinganik
1970-imiit 2018-imut malunnaateqarluartumik ikileriarsimapput.

*Imminut toquttut amerlassusaat tassaavoq kisitsisit assigiissakkat inuit 100.000-iugaangata ukiup
ataatsip ingerlanerani imminut toquttut amerlassusaat.

Takussutissiaq 1:1901-imiit 2018-imut ukiut ingerlaneranni imminut toquttut
amerlassusiisa ineriartornerat

PIFFISSAQ

Takussutissiaq kisitsisinik allaaserisami atorneqartunik tunngaveqarpogq.

Takussutissiaq 2: 1970-imiit 2018-imut angutit arnallu akornanni imminut toquttut
amerlassusiisa ineriartornerat

Takussutissiaq kisitsisinik allaaserisami atorneqartunik tunngaveqarpogq.

llisimatuussutsikkut allaaserisamut linki:
https://bmcpsychiatry.biomedcent ral.com/articles/10.1186/s12888-023-04675-2

